
134. [Alfonso VI reune cortes en Toledo]

e que non aya rencura podiendo yo vedallo.

Dezidle al Campeador, que en buen ora nasco,

que d'estas siete semanas addbes' con sus vassallos,
véngam' a Toledo, éstol' do de plazo.

Por amor de mio Cid esta cort yo fago,

saludddmelos a todos, entr'ellos aya espagio,

d'esto que les abino aun bien seran ondrados.-

Espidios' Muio Gustioz, a mio Cid es tornado.

Assi commo lo dixo, suyo era el cuidado,

non lo detiene por nada Alfonso el castellano,

enbia sus cartas pora Ledn e a Santi Yaguo,a los portogaleses e a galizianos
e a los de Carrion e a varones castellanos,

que cort fazié en Toledo aquel rey ondrado,

a cabo de siete semanas que i fuessen juntados,

qui non viniesse a la cort non se toviesse por su vassallo.
Por todas sus tierras assi lo ivan pensando,

que non falliessen de lo que el rey avié mandado.

135. [Los infantes de Carrion le piden en balde al rey que les exime sus asistencia; se reune
la corte]

Ya les va pesando a los ifantes de Carrion
porque el rey fazié cort en Toledo,

miedo han que i vernd mio Cid el Campeador.
Prenden so consejo assi parientes commo son,
ruegan al rey que los quite d'esta cort.

Dixo el rey, -No lo feré, sin' salve Dios,

ca i vernd mio Cid el Campeador,

darl'edes derecho, ca rencura ha de vos.

Qui lo fer non quisiesse o no ir a mi cort,
quite mio reino, ca d'el non he sabor.-

Ya lo vieron que es a fer los ifantes de Carrion,
prenden consejo parientes commo son,

el conde don Gargia en estas nuevas fue,
enemigo de mio Cid, que siémprel' buscé mal,
aquéste consejo los ifantes de Carrion.

Llegava el plazo, querién ir a la cort,

en los primeros va el buen rey don Alfonso,

el conde don Anrrich e el conde don Remond,
aquéste fue padre del buen enperador,

el conde don Fruella e el conde don Beltran.
Fueron i de su reino otros muchos sabidores,
de toda Castiella todos los mejores.

El conde don Gargia con ifantes de Carrion

e Assur Gongalez e Gongalo Asstirez

e Diego e Ferrando i son amos a dos,

e con ellos grand bando que aduxieron a la cort,



enbairle cuidan a mio Cid el Campeador.

De todas partes alli juntados son,

atin non era llegado el que en buen ora nagio,
porque se tarda el rey non ha sabor.

Al quinto dia venido es mio Cid el Campeador,
a Alvar Fafez adelante él enbio,

que besasse las manos al rey so sefior,

bien lo sopiesse que i serié essa noch.

Quando lo oy9 el rey, plogol' de coragon,

con grandes yentes el rey cavalgo

e iva regebir al que en buen ora nagid.Bien aguisado viene el Cid con todos los sos,
buenas conpaias que assi an tal sefior.

Quando I'ovo a ojo el buen rey don Alfonso,
firids' a tierra mio Cid el Campeador,

biltarse quiere e ondrar a so sefor.

Quando lo oy9 el rey por nada non tardo,

-Par Sant Esidro, verdad non sera oy,

cavalgad, Cid, sinon non avria dend sabor,
saludarnos hemos d'alma e de corag¢on,

de lo que a vOs pesa a mi duele el coragdn.
Dios lo mande, que por vds se ondre oy la cort.-
-jAmén!,- dixo mio Cid el Campeador,

besdle la mano e después le saludg,

-Grado a Dios quando vos veo, sefior,

omillom' a vds e al conde don Remond

e al conde don Anrrich e a quantos que i son,
Dios salve a nuestros amigos e a vOs mas, sefior.
Mi mugier doia Ximena, duefa es de pro,
bésavos las manos e mis fijas amas a dos,

d'esto que nos abino que vos pese, sefior.-
Respondio el rey, -Si fago, sin' salve Dios.-

136. [El Cid se hospeda en el monasterio de San Servando]

Pora Toledo el rey tornada da,

essa noch mio Cid Tajo non quiso passar,
-Merced ya rey, si el Criador vos salve,
pensad, sefor, de entrar a la gibdad

e yo con los mios posaré a San Servan.
Las mis companas esta noche llegaran,
terné vigilia en aqueste santo logar,

cras mafana entraré a la gibdad

e iré a la cort en antes de jantar.-

Dixo el rey, -Plazme de veluntad.-

El rey don Alfonso a Toledo es entrado,
mio Cid Ruy Diaz en San Servéan posado,
mando fazer candelas e poner en el altar,
sabor a de velar en essa santidad,

al Criador rogando e fablando en poridad,
entre Minaya e los buenos que i ha.
Acordados fueron quando vino la man,
matines e prima dixieron faza'l alba.



